
Lucy, 6j. 
 

 

 

suechet äs nöiis Daheime (Wohnig odr Freigang) 
 
 

Liebi Tierfründe                    

  

Gstatte, ig bi d’Lucy. Gäu, ig luege es bitzeli truurig? Bin ig ou. Wiu, ig bi uf dr Suechi 

nach eme nöiie Daheime. Warum? Ig wohne mit mineri Schwöschtr ir toue Familie. Abr 

siit einigr Ziit sy mir zwöi üs gar nüm grüen, mir schtriite nur u ig ha ou scho e Bisswund 

devotrage. Ig ha eifach nur no Schträss, ou mit dr Chliiching. Ig hätt so gärn es ruhigs 

entschpannts Daheime nur für mi allei, ohni angeri Göttr näbe mir. Drum!  

 

Ig bi 6jährig, kaschtriert, gimpft, chipped, schtuberein u gsung, mini Zähnli sy erscht 

gmacht worde, aues beschtens itze.  Ig mag min Mönsch (für mi allei) u bi sähr aahänglech, 

ig schmüsele gärn u höckl am liebscht näbe Dir ufm Sofa. Ou mit ere Schpiuangu chasch 

mi locke. U natürlech mit Läckerli, ja, ig bi bschtächlech (u verfrässe, nid wiitersäge), für 

Läckerli mach ig fascht aues. Was ig nid so mag, isch ummetrage u fäschtghaute Wärde. 

Bi Frömde bin ig aafangs vorsichtig, abr mini Nöiigirdi sieget fascht immr. We Du mi 

chummsch bsueche, denn chumme ig sichr füre zum Di z’Bschnuppere. Hung, Chatz u chliini 

Ching wott ig nid daheime, ou schpätr nid. Grösseri Ching so ab 12i sy cheis Probläm. Ig 

chenne Wohnig u Freigang u cha mi mit böidm arrangschiere. Ohni Freigang bruuch ig abr 

zwingend e breits guet gsicherete Baukon zum usse Luege. Ig wott doch wisse, was dört 

dusse so geit. Mit Freigang bruuchts e verchehrsarme Umgäbig u es Törli.  

 

Ig sueche drum äs ruhigs Plätzli aus Einzelprinzessin, bi liebi Lüüt, die wo mir Freigang ir 

verchehrsarme Umgäbig odr e gsicherete Baukon mit ere schpannende Uussicht chönnt 

biete. Ohni angeri Huustier! Suechsch Du es liebs Büseli, es einzelns zum Verwöhne? Isch 

bi Dir öfters öpper daheime odr arbeitsch Du villiicht ou mängisch vo daheime us? U hesch 

Du sogar en Garte ums Huus ume? MIN Garte? Odr en Baukon mit ere toue Uussicht? Das 

wär’s! Denn müesset mir üs unbedingt lehre chenne. Derziit wohne ig z’Seedorf/BE, ig 

zügle abr gärn zu Dir, wo au immr Du wohnsch. Mäud Di doch bitte ganz gly bi dr Sonja 

Ball. Sie het sich mir agno u suechet für mi das nöiie Plätzli. Ig fröie mi scho uf Din Bsuech! 

 

Dini Lucy 

